
COMUNE DI QUARTU SANT’ELENA – QUARTU SANT’ALENI

Tzitade Metropolitana de Casteddu

Ordinàntzia n. 23 de su 22/02/2022

SETORE 12 - POLITZIA MUNITZIPALE - PROTETZIONE TZIVILE 
MOBILIDADE E TRÀFICU

SU DIRIGENTE

Postu  chi Sàbudu, su 26 de su mese de freàrgiu 2022, dae is oras 15.00 a is oras 19.00 s' at a fàghere sa
manifestatzione  ciclìstica in  istrada pro is categorias Master denumenada “2° Memorial Orlando Pitzanti -
8° Trofeo Sole e Mare”, organizada dae sa A.S.D. Sestu Bike cun su percursu chi at a interessare sa bia Fiume,
dae sa rotatòria de bia Norvegia a sa de su Margine Rosso;

Bida sa domanda Prot. Gen. n. 7677 presentada in die 1 de freàrgiu 2022 dae su Presidente de sa  A.S.D.
Sestu Bike;

Bidu su Pianu de Seguresa e su Pianu contra a su Covid-19 ammaniadu  dae su Presidente de sa A.S.D. Sestu
Bike;

Postu chi  tocat a  adotare mesuras pro disciplinare su tràficu de is  veìculos  segundu is  bisòngios de sa
circolatzione e finas pro chistiones de seguresa pùblica;

Bidu su Còdighe de s'  Istrada nou essidu cun D.Lgs. n. 285 de su 30 de abrile 1992, mudadu cun D.Lgs. N°
360 de su 10 de cabudanne 1993;

Bidu su Regulamentu de esecutzione e atuatzione emanadu cun D.P.R. n° 495 de su 16 de su mese de idas
1992 mudadu cun D.P.R. n. 610 de su 10 de su mese de idas 1996;

Bidu s' istatutu comunale aprovadu cun Deliberatzione de su Consìgiu Comunale n. 12 de su 08 de freàrgiu
2001;

Bidu s’ art. 107 commas 2 e 5 de su D.Lgs. n° 267/2000;

CUMÀNDAT

Chi Sàbudu, su 26 de freàrgiu 2022, dae is oras 15.00 a is oras 19.00, in is bias interessadas dae su percursu
de sa manifestatzione ciclìstica “2° Memorial Orlando Pitzanti - 8° Trofeo Sole e Mare”,  si sigant is règulas



afatantes:
- interditzione a sa circulatzione de is veìculos e divietu de frimada cun rimotzione fortzada in totu sa bia
Fiume, dae sa bia  Livatino a sa rodiadura de su Margine Rosso;
- interditzione a sa circulatzione veiculare in sa bia Norvegia, dae bia Fiume a bia Monaco;
-interditzione a sa circulatzione veiculare dae bia Generale dalla Chiesa, in sa parte intra de bia Austria e  bia
Fiume;
- sa corsia esterna de sa rotatòria de su Margine Rosso s' at a destinare a sa gara ciclìstica isceti in su tretu
incluidu intra is isvìnculos  in entrada e in essida de bia Via Fiume;
Is  veìculos  chi  movent  conca  a  Margine  Rosso  podent  transitare  in  s'  istrada  interna  a  s’  àrea  de  s’
Ipermercadu a su costadu de sa bia Fiume fintzas a lòmpere  a sa rodiadura de is bias Norvègia e Mònaco e
sighire in custa ùrtima bia remonada; 
Is veturas, in intrada e in essida dae sa bia Fiume, in su tretu ue s’at a fàghere sa gara, intre sa rotatòria de
bia Norvègia e sa rotatòria de Margine Rosso, ant a istrissiare  in bia Livatino, pro chie nde benit dae sa parti
de bia San Benedetto/bia Polònia, mentras is veturas chi nde benint dae su parti de Margine Rosso, ant a
istrissiare in  s’ arburada Lungomare del Golfo conca a arburada Colombo oburu in s’arburada Europa conca
a Pitz’e Serra.

DÈLEGAT

A sa A.S.D. Sestu Bike s’ acumprida de is sinnales  chi serbint pro pònnere in aplicu custa ordinàntzia etotu, e
a sa Politzia Locale sa rimotzione eventuale de is veìculos  in is tretos in ue non si podent frimare, pro mèdiu
de dita autorizada a manera regulare e ispetzializada in su setore rimotzione e chistida veìculos. Pro cajones
de seguresa pùblica e privada su Cumandu de Politzia Munitzipale podet mudare custu provedimentu. 

Su Presidente de sa A.S.D. Sestu Bike depet:
-  adotare totu is provedimentos normativos chi serbint pro pònnere in aplicu is mesuras contra a su
Covid-19 prevìdidos pro is manifestatziones pùblicas Art. 1 c. 10 lett. e de su D.L. n. 2 de su 14/01/2021
cun  “Àteras  dispositziones  urgentes  contra  a  s’  emergèntzia  epidemiològica  de  su  COVID-19”  pro
manifestatziones in logu abertu;
- adotare totu is provedimentos normativos chi serbint pro pònnere in aplicu  is mesuras de seguresa pro
is manifestatziones pùblicas cunforma a sa Diretiva Min. Internu n. 555/OP/0001991 de su 07/06/2017
(Diretiva Gabrielli), Doc. Prefetu n. 57452 de su 12.06.2017, Circ. Min. Internu n. 11464 de su 19.06.2017,
Circ. Pref. n. 72757 de su 31.07.2017 e Circ. Pref. n. 74906 de su 08.08.2017, Circ. Min. Internu n. 11001 de
su 18.07.2018.

Comùnicat

Chi cunforma a s’ Art. 3 comma 4 de sa lege de su 07 de austu 1990 n. 241, si podet presentare recursu a su
T.A.R.  contra  a  custa  ordinàntzia,  intro  de  60  dies  dae  sa  publicatzione  o  recursu  desempradu  a  su
Presidente de sa Repùblica, intro de 120 dies dae s’ iscadèntzia de is tèrmines de publicatzione.

Su Dirigente
Su Dotore Giuseppe Picci


